
38

Hs. 62,79 AIN SPRUCH VON VNSZERS HERREN
ANGESICHT.

Im anfang cles newen Jars Anno 1525.

Wellend ir schweigen vnd betagen,
5 Von gottes angsicht will ich sagenn.

Die gschrifft thutt vnß sagen daz.
Yeronica ain frome wittib waz,
Die zu Jerusalem ist gesessen
On allen neyd gar vngemessen.

io Vor zeitten Oristus wolt leiden nott
Ynd auch für vnß gan in den tod.
In ainer gassen das beschach,
Daz die Veronica fieren sach
Jesum vnßern herrn vnd gott.

15 Mit im da tribens grossenn spott,
Stiessenn in hin vnd wider her.
Man hett ain grosses creutz so schwer
Auch im auff sein rugkenn gelaitt,
Daruon Veronica on vnderschaid

2o Grossenn vnmutt in ir gewan.
Vnd da der ängstlich schwaiß ab ran
Von Jesu Cristo vnßenn herrn,
Die lieh Veronica nam mit ern
Den iren schlair rain vnd weiß

25 Vnd truckt ims an mit gantzem vleis,
Cristo an daz angesicht sein
Vnd wüscht im ab den schwäiß so rein.
Ain grosses zaichen do beschach.
Da sy den schlayer ane sach,

1. Vgl. bs. 3, 131b.

Da stoncl daz göttlich angesicht
Schon in dem schlayer gantz verpflicht,
Als obs darein gewiircket weer.
Yeronica fieng an mit begeer

5 Vnd rüeffett Cristo vnßerm herrnn,
Daz er sy des gebetts wöltt gewern,
Ynd wer sein angesicht bedecht,
Es weer man oder frawn geschlecht
Vnd es mit ernst rüeffett an,

10 Daz er auff erd sölte han '
Gnad von dem gottes angesicht,
Vnd daz kain böse valsche gschicht
Mit vrtail vnd mit valschen zungen
Vber den menschen werd getrungen

15 Vnd in behüett vor böser lieb,
Vertreib die bese haupttes trieb.
Das ward die lieb Veronica gewertt
Von Cristo, als ir hertz begertt.
Sy schied von im mit layde groß

20 Vnd narn daz angschicht in ir schoß.
Sy gieng nun haim in ir hauß
Vnd schloß es gar schon in ir klauß.
Dar in behüeltt sis manchen tag.
Mit grossen eren sy sein pflag.

25 Darmit groß wunder zaichen pschach,
Als Titus vnd Vespasianus sprach,
Vnd die zu Rom geschehen sind,
Do man noch gottes angsicht vindt.
Darumb, ir Cristen all gemain,

30  Jung vnd altt , weib , man , groß vnd klain,
Riefft gottes angsicht mit ernst an,
Vnd daz vns hie wol helffcn kan
Auß vnßern nötten hie auff erden,
Daz wir vor vnßerm ende werden

35 Gefunden in rew warer beicht,
Daz wir von Sünden werden erleicht
Vnd nach dem tod daz ewig reich

17. ? Des. 20. ? angsiht. 23. 1 behielt.

Besitze mit den Englen gleich,
Crist helff vnß durch daz angsicht sein
Vnd Maria die edel künigein etc.

Anno domini 1525.
1. ? Besitzen.

